
Tabrat n Bulus 
i Irumaniyyen 

Tamezwarut 

1 1Bulus, ismeV n Yeccu LmasiP, amazan itwalaVan, itwaPuz i lexbar 

aÃebPan n Arebbi, 2lexbar aÃebPan wenni izzar iwaod zzayes s 

imkacafen nnes deg idlisen iqeddsen, 3lexbar aÃebPan x Mmis wenni 

i d yusin zi zzarioet n Dawud zi jjihet n weysum, 4maca zi jjihet 

n ArruP n tqeddast aqqa netta itwassbeyyen d Mmis n Arebbi s 

jjehd zi tnukra nnes zeg imettinen: Yeccu LmasiP SiditneV. 5Aqqa 

zzayes i neÏÏef nniomet d tazant (=lxedmet n umazan), Pima marra 

legnus s liman ad ÏÏaoen i yisem nnes. 6Aqqa kenniw, inni itwalaVan 

zi Yeccu LmasiP, zzaysen i teLlam oawed. 7Var marra imoizzen 

n Arebbi inni iLlan di Ruma, inni itwalaVan d imqeddasen: nniomet 

d lehna i Varwem Va ilin zi Arebbi BabatneV d zi Sidi Yeccu 

LmasiP. 

Bulus ittwePPec ad yarzef Var Ruma 
8Amezwar ttcekkareV Arebbi inu s Yeccu LmasiP zi jjihet nwem 

marra, minzi liman nwem arrin as-d lexbar di ddunnit marra. 
9Arebbi, wenni oebbdeV s ArruP inu di lexbar aÃebPan n Mmis, 

iched xafi mammec kenniw ttiÄareV nnebla abeddi di tÇaLlitin inu, 
10ttÇaLliV lebda, ma izemmar lexxu ad iliq ij n umur s array n 

Arebbi ad Varwem-d aseV. 11Minzi wePPceV ad kenniw ÇareV Pima 

ad awem wceV ca n tmewca n nniomet n arruP i d awem Va iwcen jjehd, 
12Pima ad netwassfewwej jaraneV s liman wenni dayneV, liman nwem d 

wenni inu. 13Maca war xseV ca war tessnem, a awmaten, belli aÏÏas n 

imuren ggiV ad Varwem-d aseV, Pima ad Vari tili lViLlet daywem 

oawed, amecnaw di legnus nneÄni, maca al ass-a oad war zemmareV ad 

d aseV. 14Necc d bu-umarwas i Iyunaniyyen d ibarbariyyen, i ayt n 

tiVit d iqubbaniyyen. 15X uyenni aqqa-yi wejdeV ad kenniw barrPeV 

s lexbar aÃebPan ula i kenniw i iLlan di Ruma. 

Jjehd n lexbar aÃebPan n Yeccu LmasiP 
16Minzi war ttÃeÄPiV ca s lexbar aÃebPan n LmasiP, minzi netta d 

jjehd n Arebbi i usenjem n marra wi yumnen, i Wuday amezwar xenni i 

Uyunani. 17Minzi tasegda n Arebbi aqqa tban dayes di linjil zi liman 

Var liman, am mammec tura

              “Maca amseggad s liman ad iddar.”      Hab. 2:4 

LVaÄab n Arebbi 
18Minzi lVaÄab n Arebbi i d ibanen zeg ujenna x marra leqjaPet u x 

marra min war isseggden deg iwdan inni issduluyen tidett s min 

war iseggden. 19Minzi min izemmar ad itwassen zi Arebbi, ittban 

daysen, minzi Arebbi aqqa isscen asen t-id. 20Minzi zeg wami tetwagg 

ddunnit, timeslayin nnes war twaÇarent zi min zzayes-d itwaxelqen, 

jjehd nnes n lebda d tifras nnes n Arebbi, aqqa twaÇarent s leoqel 

zi lexdayem nnes alami nitni war Varsen bu smaPet, 21minzi, umi 

ssnen Arebbi, war t ssouLlen niV war t cekkaren am Arebbi, maca 

dewlen d ibuhaliyyen deg ixariÃÃen nsen uca ul nsen afVul ibarcen. 
22Umi Pessben ixef nsen d imiVisen dewlen d ifVal 23uca beddlen 

aouLli n Arebbi wenni war ifennin s min yarewsen di ÃÃifet n bnadem 

ifennan: ijÄaÄ d lPayawanat s areboa n iÄaren d marra lPayawanat inni 

ittbuoen x tmurt. 

	 24X uyenni isellem iten Arebbi oawed Var lexmej s nnecwat n wulawen 

nsen Pima ad ssfeÄPen arrimat nsen jarasen. 25Aqqa nitni beddlen tidett 

n Arebbi s uxarriq, oebden u xedmen i min d itwaxelqen sennej i wenni 

ixelqen wenni umi Var teLla lbaraka i lebda qao. Amin. 26S uyenni isellem 

iten Arebbi Var acahi infeÄPen, minzi ula d timVarin nsen beddlent 

abrid n ÏÏbioet s min war iLlin d ÏÏbioet. 27Amenni iryazen oawed 

jjin tamunt olaPsab ÏÏbioet ak-d temVarin, deoqen s nnecwat ak-d 

wayawya, iryazen itteggen lefÄayeP ak-d yeryazen, qebblen deg ixef 

nsen lmunet i isdaheLlen axeÏÏu nsen. 

	 28Am war xsen ad qqimen ad ssnen Arebbi, isellem iten Arebbi 

Var leoqel war icnin Pima ad ggen min war ioeddlen, 29oemmaren s 

marra min war iseggden, s tuqePbit d lVar d ÏÏmeo d tuoeffna 

ula s lePsed d uneqqi d umenVi d tePraymect d leqbaPet, aqqa nitni 

d ixuwwajen inni ittoawaden lexburat, 30d inni issawalen s lVar d 

imcarrhen n Arebbi d imeVÃaben d imoeffaren d ayt bu-uqemmum 

d imesuffVen n tuoeffna d inni war iÏÏioen i lwalidin, 31aqqa nitni 

nnebla lefhamet ula d teÃdiqt ula d lePnunect ula nnebla aÃlaP d 

arePmet. 32Waxxa nitni ssnen lPukm iseggden n Arebbi, belli inni 

itteggen aya sdaheLlen lmewt, aqqa nitni war tteggen man aya waha, 

maca areÏÏan oawed x inni t itteggen. 

LePkamet iseggden n Arebbi 

2 1X uyenni aqqa cek nnebla smaPet, a bnadem, kul ijjen wenni iPekkmen, 

minzi di min tPekkmed x wenneÄni, tettPasabed ixef nnek. Minzi 

cek wenni iPekkmen, tettegged timeslayin nni simant nsent. 2Neccin nessen 

belli lPukm n Arebbi d tidett x inni itteggen man aya. 3Ma tettViled 

aya, a bnadem, wenni iPekkmen x inni itteggen timeslayin-a uca ula d cek 

tettegged tent, aqqa ma tzemmared ad tarewled zi lPukm n Arebbi? 
4Ma tessePqarad agra n tcuni nnes d ttasio n uraji nnes d ttasio n 

lxaÄar nnes uca war tessined ca belli tcuni n Arebbi aqqa ineddeh 

i cek Var ttubet? 5Maca di ssibbet n tVennant nnek d wul nnek war 

ittuben, tyarwed i yixef nnek lVaÄab deg wass n lVaÄab, xmi i d 

Va iÄhar lPukm iseggden n Arebbi, 6wenni i Va ixeLlÃen kul ijjen 

olaPsab lexdayem nnes: 7i yinni ittÃebbaren di lexdayem iÃebPen 

uca arezzun aouLli d ccan d min war ifennin, aqqa ad asen ixeLleÃ s 

tudart n lebda, 8maca i yinni yarezzun imcubbecen, inni war itteÏÏioen 

i tidett, maca Äeffaren i min war iseggden, aqqa ad asen ixeLleÃ s 

tefqaPt d lVaÄab. 9LePÃart d ÄÄiqat ad asent x kul leomar n bnadem 

i itteggen lVar, x Wuday d amezwar xenni x Uyunani, 10maca aouLli d 

ccan d lehna ad ilin i marra wi itteggen tcuni, i Wuday d amezwar 

xenni i Uyunani, 11minzi Arebbi war ittegg bu lfarz. 12Minzi marra wi 

i Va ixÄan nnebla ttawrat, nnebla ttawrat ad itwahellek uca marra wi 

i Va ixÄan sadu ttawrat, aqqa s ttawrat ad itwaPaseb, 13minzi war 

iLli inni itteslan i ttawrat nitni d imseggaden Var Arebbi, maca 

inni iÄeffaren ttawrat aqqa nitni ad twaseggden. 14Mala legnus inni war 

Var iLli bu ttawrat, tteggen s ÏÏbioet min dayes di ttawrat, aqqa 

yina d ttawrat i yixef nsen, waxxa nitni war Varsen bu ttawrat. 
15Aqqa nitni sscanen belli lxedmet n ttawrat tura deg wulawen nsen, am 

teched oawed tnefsect nsen uca ixarriÃen nsen deLlmen ula ttdafaoen 

2:24 Ica. 52:5; Piz. 36:22

x ixef nsen jarasen 16deg wass min di i Va iPaseb Arebbi x min 

innufaren deg iwdan s Yeccu LmasiP olaPsab lexbar aÃebPan inu. 

Uday d ttawrat 
17Aqqa cek, wenni itwasemman Uday, tsennaded x ttawrat uca tessemVared 

di Arebbi, 18tessned min ixs netta, aqqa tfarrzed min iÃebPen, 

tetwasslemded zi ttawrat, 19tPasbed ixef nnek d amgewwad n 

idarValen d tfawt n yinni iLlan di taLlest 20ula d amseggem yarreban 

ibuhaliyyen d amselmad n iqubbaniyyen - aqqa Varek ÃÃifet n tmusna 

d tidett di ttawrat -, 21iwa cek wenni isselmaden inneÄni, ma war 

tesselmided ca ixef nnek? Cek wenni ittbarrPen ‘war tticar’, ma 

tettacared? 22Wenni iqqaren ‘war zenni’, ma tzennid? D wenni icarrhen 

laÃnam, ma tacared zzawect nsen? 23Cek wenni issemVaran di ttawrat, 

ma tfeÄPed Arebbi umi texÄid di ttawrat? 24Minzi x ssibbet 

nwem ittetwaceqqef deg isem n Arebbi jar legnus am mammec tura. 
25Aqqa axtan ineffeo mala tÄeffared ttawrat, maca mala tettoeddid 

x ttawrat, aqqa axtan nnek idwel nnebla axtan. 26Mala wenni nnebla axtan 

itteÏÏef di lumar iseggden n ttawrat, ma war iPesseb nnebla axtan 

nnes d axtan? 27D wenni itteggen ttawrat, waxxa netta nnebla axtan 

olaPsab ÏÏbioet, ma netta war cek ittPasab ca umi toeddid x 

ttawrat waxxa cek s lParf n ttawrat u s wextan? 28Minzi Uday war 

iLli d Uday s wudem waha, ula d axtan war iLli d axtan s min ittbanen 

deg weysum waha, 29maca netta d Uday wenni ittilin d Uday di laLlaV 

(=deg wul) u netta s wextan wenni t ittilin deg wul s arruP, war iLli 

s lParf n ttawrat, xenni aqqa asemVar nnes war d ittis ca zeg iwdan 

maca zi Arebbi. 

LefÄel n ttawrat i Wudayen 

3 1I xenni, man lefÄel Var Wuday, niV man tizi n wextan? 2AÏÏas x 

kul iVezdisen! Xenni Var umezwar mmewcen asen wawalen n Arebbi. 
3Mammec, mala tuVa ca zzaysen war uminen ca, ma xenni ad itwabÄel laman 

n Arebbi, minzi nitni war uminen ca? 4oemmarÃ, maca ad yili Arebbi d 

tidett uca kul bnadem d bu-ixarriqen, am mammec tura

 “Pima ad tetwasegged deg wawalen nnek 

                  uca ad tVellbed xmi i Va twaPasbed.”      SbP. 51:4 

5Mala min war isseggden dayneV aqqa issbeyyen tasegda n Arebbi, 

min i Va nini oad xenni? Ma Arebbi war Vares bu lPeqq, necc ssawaleV 

am bnadem, umi xaneV igga lVaÄab nnes? 6War xas nessiwil. Mammec i 

Va iPaseb Arebbi ddunnit lexdenni? 7Mammec mala tfeyyeÄ tidett n 

Arebbi Var uouLli nnes s uxarriq inu, mayemmi oad i Va twaPasbeV am 

umednub? 8I mayemmi war nenni, am mammec xaneV ssxarriqen uca amecnaw 

mammec ca zzaysen qqaren belli neccin neqqar “Ad negg tuoeffna, Pima 

ad zzayes-d tekk tÃebPant”. Aqqa lPukm xasen s lPeqq. 

Ula d ijjen ittsegged qibalt i Arebbi 
9I xenni mammec? Ma neccin Psen? Lla oemmarÃ, minzi qbel aqqa neÄlem 

iten s tnayen idsen, Udayen d Iyunaniyyen, belli nitni marra sadu 

ddanb, 10am mammec tura

“Ula d ijj war iLli d amseggad, 11ula d ijj war ifehhem, 

ula d ijj war yarezzu x Arebbi. 12Marra ffVen zeg webrid, 

marra idsen dewlen war neffoen ca, 

                ula d ijj war ittegg leÄrafet, ula d ijj.       SbP. 14:1-3 

13Tmijja nsen d anÄel yarezmen, s ilsawen nsen cemmten, 

                  ssem n ifiVran sadu iyencicen nsen,         SbP. 5:9, 140:3 

                     14aqemmum nsen iccur s nneolet d tarzugi,            SbP. 10:7 

15s iÄaren nsen ttqeLliqen Var usizzel n idammen, 
16areyyeb d tamara deg ibriden nsen, 

                     17abrid n lehna war t ssinen ca             Ica. 59:7-8 

 18ula d tiggwudi n Arebbi 

                      war teLli qibalt i tiÏÏawin nsen.”          SbP. 36:1 

19Neccin nessen belli marra min teqqar ttawrat, aqqa teqqar it i inni 

iLlan sadu ttawrat, Pima ad itwaqqen kul aqemmum uca ad tedwel marra 

ddunnit sadu lPukm n Arebbi, 20minzi kul aysum war ittetwasegged 

ca zi lexdayem n ttawrat qibalt nnes, minzi s ttawrat tettas-d 

tmusna n ddnub. 

 Tasegda s liman wePdes 
21Maca lexxu aqqa teÄhar-d tsegda n Arebbi nnebla ttawrat, tcehhed 

xas ttawrat d imkacafen, 22aqqa tasegda n Arebbi zi liman n Yeccu 

LmasiP Var marra d x marra inni yumnen, minzi war din bu lfarz. 
23Minzi marra xÄan uca ineqÃ iten uouLli n Arebbi 24uca twaseggden 

s tmewci n nniomet nnes s ufekki i iLlan di LmasiP Yeccu. 25Arebbi 

igg it d taVarÃt n weÃlaP s liman deg idammen nnes, Pima ad tban 

tsegda nnes, umi ten ijja ad xÄan zic awarni ttasio n uraji n Arebbi, 
26al i d Va tban tsegda nnes iÄa, Pima ad yili netta d amseggad 

ula xmi d ittarra d amseggad wi iLlan zi liman n Yeccu. 27Mani iLla 

usemVar? War xas nessiwil. S man ttawrat? S man lexdayem? Lla, 

maca s ttawrat n liman. 28Xenni nePseb belli bnadem ad itwasegged 

s liman, nnebla lexdayem n ttawrat. 29NiV Arebbi n Wudayen waha? Ma 

war iLli n legnus oawed? Wah, ula n legnus. 30Minzi Arebbi d ijjen 

wenni i Va itwaseggden s liman inni itwaxetnen d yinni war itwaxtinen 

ca. 31Ma nbeÏÏel ttawrat s liman? Wayyaw, s lemqlub, neccin ad neÄmen 

ttawrat. 

 Liman n Ibrahim 

4 1Min i Va nini x Ibrahim, jedditneV, min yufa olaPsab aysum? 
2Minzi mala jedditneV Ibrahim tuVa itwasegged s lexdayem, 

aqqa Vares ccan, maca war iLli ca Var Arebbi. 3Minzi min iqqar 

wedlis? “Yumen Ibrahim di Arebbi uca itwaPseb as-d d tasegda.” 
4Wenni ixeddmen war d as tetwaPesseb ca lmunet x lePsab n nniomet 

maca x lePsab n umarwas minzi ttursen as-d. 5Maca wenni war 

ixeddmen uca yumen deg wenni ittseggaden akafriw, aqqa liman nnes 

ad as-d itwaPseb d tasegda. 6Am mammec iqqar Dawud oawed 

sseod n bnadem wenni umi d as iPesseb Arebbi tasegda nnebla 

lexdayem  

7“Sseod n inni umi itwaVfar uxeÏÏu nsen, 

inni umi issduli Arebbi ddnub nsen. 8Sseod n bnadem 

               umi war d as iPesseb ca Arebbi ddnub nnes.”  SbP. 32:1-2 

9Ma sseod-a x yinni itwaxetnen waha niV oawed x yinni war itwaxtinen? 

S minzi neqqar belli itwaPseb as-d i Ibrahim liman d tasegda. 
10Mammec d as t-id itwaPseb? Ma lami tuVa s wextan niV mala tuVa 

nnebla axtan? War tuVi s wextan, maca tuVa nnebla axtan. 11Uca iksi 

leolamet n wextan am ucemmio n tsegda n liman wenni tuVa itwaPseb 

as-d umi tuVa nnebla axtan, Pima ad yili d tababat i marra inni 

yumnen umi nitni nnebla axtan, Pima ad asen-d tetwaPseb tsegda 

oawed, 12uca Pima ad yili d tababat i yinni s wextan, war iLli i 

yinni iLlan s wextan waha, maca gguren oawed deg isuraf n liman n 

jedditneV Ibrahim umi tuVa nnebla axtan. 13Minzi lwaod i Ibrahim 

niV i zzarioet nnes belli ad yili d awrit n ddunnit, war t iksi ca 

zi ttawrat, maca zi tsegda n liman. 14Minzi mala inni zi ttawrat d 

iwriten, aqqa liman ixessaren ula d lwaod ibeÄlen. 15Aqqa ttawrat 

tettalu lVaÄab, xenni mani war teLli ttawrat, war din iLli ula d 

axeÏÏu. 16S uyenni tettili s liman, Pima ad tili s nniomet, maPend ad 

yili lwaod nican i qao zzarioet, war iLli i yinni iLlan zi ttawrat 

waha, maca oawed i inni iLlan zi liman n Ibrahim, wenni d tababat n 

marra idneV, 17am mammec tura “Aqqa ggiV cek d tababat i waÏÏas 

n legnus” zzat i Arebbi wenni zi tuVa yumen netta, wenni issnekkaren 

imettinen d wenni ittlaVan min war iLlin axmi iLla. 18Waxxa iqÄeo as 

layas, aqqa yumen s usitem, Pima ad idwel d tababat i waÏÏas n 

legnus am mammec itwannan

                      “Ammu i Va tili zzarioet nnek”.             Amz. 15:5 

19Liman nnes war tuVi iÄoef, aqqa netta war d yarri ca taynit umi d 

tedwel arrimet nnes temmut am tuVa Vares olaPal meyya n iseggwusa, 

ula umi immut uoeddis n Sara. 20Netta tuVa war icekk ca di lwaod 

n Arebbi am ijjen nnebla liman, maca imPeÄ di liman nnes, iwca aouLli 

i Arebbi. 21TuVa issen nican belli min zzayes tuVa iwaod netta, 

izemmar ad t igg tanya. 22X uyenni oawed liman 

                      “ItwaPseb as-d d tasegda”.          Amz. 15:6

 23Maca war turi di ssibbet nnes waha “ItwaPseb as-d d tasegda”, 
24maca oawed di ssibbet nneV, inni d asen t-id i Va itwaPseb, 

inni yumnen deg wenni d issnekkaren SiditneV zeg imettinen, 25wenni 

itwasellmen di ssibbet n ddnub nneV uca itwassnekkar-d Pima ad 

aneV isegged. 

Tayri n Arebbi s LmasiP deg wulawen nneV 

5 1Xenni neccin, am netwasegged s liman, aqqa VarneV lehna ak-d 

Arebbi zi SiditneV Yeccu LmasiP, 2wenni zzayes oawed idwel 

aneV-d adaf s liman Var nniomet-a mindi nbedd uca nessemVar deg 

usitem n uouLli n Arebbi. 3War iLli x man aya waha, maca nessemVar 

oawed di lePÃart, nessen belli lePÃart tettalu-d ÃÃbar, 4d 

ÃÃbar yiweÄ-d taqeLlebt uca taqeLlebt ad tawi asitem. 5Asitem 

war ittsePcim ca, minzi tayri n Arebbi aqqa tetwafarreV deg 

wulawen nneV s ArruP Iqeddsen i d aneV immewcen. 6Am tuVa-neV oad 

neÄoef, tuVa immut LmasiP di ÏÏweo n lkuffar di lweqt nni i d as 

itwaggen. 7AttaV ad immet Ped di ÏÏweo n umseggad, minzi di ÏÏweo 

n uÃebPan attaV izemmar ad izoem Ped ad immet. 8Maca Arebbi imla 

aneV tayri nnes, minzi umi tuVa-neV oad d imednab, immut LmasiP 

di ÏÏweo nneV. 9MecPal qao lexxu i Va netwasegged s idammen nnes 

uca ad zzayes netwassenjem zi lVaÄab. 10Minzi lami tuVa-neV oad 

d leodyan, netwasseÃleP ak-d Arebbi s lmewt n Mmis, mecPal qao 

lexxu, awarni lami nufa aÃlaP, ad netwassenjem s tudart nnes. 11War 

iLli man aya waha, maca ad nessemVar di Arebbi oawed s SiditneV 

Yeccu LmasiP wenni i zi neksi aÃlaP lexxu. 

Adam d LmasiP  
12X uyenni, axmi s ijj n bnadem yudef-d ddanb Var ddunnit uca s 

ddanb tudef-d lmewt, ammu d tudef lmewt Var iwdan marra, am xÄan 

marra. 13Minzi qbel mma tuVa teLla ttawrat, tuVa ddanb di ddunnit, 

maca ddanb war itwaPsib ca lami war din teLli ttawrat. 14Maca 

lmewt tuVa tePkem zi Adam al Musa ula x yinni war ixÄin am Adam, 

wenni d ÃÃifet n wenni i d Va yasen. 15Maca war iLli s uxeÏÏu amecnaw 

s min immewcen zi nniomet. Minzi mala mmuten aÏÏas x ssibbet n 

ijj n uxeÏÏu, mecPal qao i Va tfeyyeÄ nniomet n Arebbi d tmewci 

s nniomet i waÏÏas, aqqa-tt d nniomet i iLlan s ijj n bnadem, Yeccu 

LmasiP. 16Maca s tmewci war ittili amecnaw s ijj n bnadem wenni 

ixÄan. S minzi lPukm ittawi-d lPisab zeg ijj n uxeÏÏu, maca tamewci 

n nniomet tettawi-d zeg waÏÏas n uxeÏÏu al i Va netwasegged. 17Minzi 

mala s uxeÏÏu n ijjen aqqa tePkem lmewt x ssibbet n uxeÏÏu n ijjen 

nni, mecPal qao i Va Pekmen di tudart inni iksin afeyyeÄ n nniomet d 

tmewci n tsegda s yijjen, aqqa-t d Yeccu LmasiP. 18Am mammec s ijj 

n uxeÏÏu aqqa idwel lPukm x marra iwdan al lPisab, ammu oawed 

s ict n lxedmet n tsegda tettas-d nniomet Var marra iwdan, Pima 

ad twaseggden i tudart. 19Minzi am mammec s uxeÏÏu n ijj n bnadem 

dewlen aÏÏas d imednab, ammu oawed s ÏÏaoet n ijjen dewlen aÏÏas 

d imseggaden. 20Maca sennej i man aya tusi-d ttawrat, Pima ad 

immarni uxeÏÏu. Maca mani immarni ddanb, temmarni nniomet ktar s 

waÏÏas, 21Pima, am mammec iPkem ddanb al lmewt, ad tePkem nniomet 

tanya s tsegda al tudart n lebda s Yeccu LmasiP SiditneV. 

AseVÄaÃ di LmasiP 

6 1Min i Va nini xenni? Ma ad neqqim di ddanb Pima ad temmarni 

nniomet? 2oemmarÃ, neccin inni immuten i ddanb, mammec oad 

dayes i Va neddar? 3Ma war tessinem ca belli neccin marra inni 

itwassVeÄÃen di Yeccu LmasiP, netwasseVÄeÃ di lmewt nnes? 4Aqqa 

netwanÄel akis s useVÄaÃ di lmewt, Pima am mammec d itwasnekkar 

LmasiP jar imettinen Var uouLli n Tbabat, ammu i Va nuyur xenni di 

tejdidet n tudart. 5Minzi mala tuVa nedwel d ijjen akis s warwas 

n lmewt nnes ammu i Va nedwel oawed d ijjen akis s warwas n 

tnukra nnes. 6Aqqa nessen belli bnadem nneV aqdim itwaÃelleb akis, 

Pima ad tebÄel arrimet n ddanb, war ndikkwil oad d isemVan 

n ddnub. 7Minzi wenni immuten, aqqa itwafekk zi ddnub. 8Mala tuVa 

nemmut ak-d LmasiP, aqqa numen belli ad neddar oawed akis, 9minzi 

nessen belli LmasiP, awarni lami d itwasnekkar jar imettinen, war 

iggur ad immet oawed. Aqqa lmewt war xas tPekkem oad. 10Minzi 

zeg uVezdis n lmewt i immut, aqqa immut i ddnub ijj n umur i 

lebda, maca zeg uVezdis n tudart i iddar, iddar itt i Arebbi. 
11Ammu kenniw oawed: Pesbem ixef nwem d imettinen i ddanb, maca d 

imeddaren i Arebbi di LmasiP Yeccu SiditneV. 12Xenni war tejjim 

ddanb ad iPkem di arrimet nwem ifennan, ad as teÏÏaoem di nnecwat 

nnes, 13uca war ttewcim iVezdisen n arrimet nwem am dduzan i min 

war iseggden, maca wcem ixef nwem i Arebbi am inni idewlen Var 

tudart zeg imettinen uca wcem iVezdisen n arrimet nwem i Arebbi 

am dduzan i tsegda. 14Minzi ddanb war xawem iPekkem ca, minzi 

war teLlim sadu ttawrat maca sadu nniomet. 

IsemVan n tsegda 
15Mammec xenni? Ma ad nexÄa minzi war neLli ca sadu ttawrat, maca 

sadu nniomet? oemmarÃ! 16Ma war tessinem ca belli wenni umi tewcim 

ixef nwem d isemVan i ÏÏaoet, aqqa kenniw d isemVan i wenni umi 

teÏÏaoem, mma i ddanb al lmewt niV i ÏÏaoet al tsegda. 17Tqad as 

i Arebbi, tuVa kenniw d isemVan i ddanb maca tdewlem teÏÏaoem s 

wul i ddab n uselmed umi twasslemdem zzayes, 18uca lami twafekkem 

zi ddanb tdewlem d isemVan n tsegda. 19SsawaleV am bnadem x 

ssibbet n tuÄoeft n weysum nwem. Minzi am mammec tewcim iVezdisen 

nwem d isemVan i lexmej u i min iLlan Äidd n ttawrat al i Va tÄaddem 

ttawrat, amenni lexxu wcem iVezdisen nwem d isemVan i tsegda al 

i Va tetwaqeddsem. 20Minzi lami tuVa kenniw d isemVan n ddanb, 

tuVa kenniw d iPurriyyen zi tsegda. 21Man rViLlet i tuVa Varwem 

lexdenni zi tmeslayin tinni i zi tettÃeÄPam lexxu? S minzi aneggar 

nsent d lmewt. 22Maca lexxu, umi tetwafekkem zi ddanb tdewlem d 

isemVan n Arebbi, aqqa lViLlet i Varwem i Va yilin d tuqeddsi u 

xenni Var uneggar d tudart n lebda. 23Minzi lexlaÃ n ddanb d lmewt, 

maca tamewci n nniomet n Arebbi d tudart i lebda s LmasiP Yeccu 

SiditneV. 

Amettil n lemlac 

7 1Ma war tessinem ca, a awmaten, ssawaleV ak-d yinni issnen 

ttawrat, aqqa ttawrat tÃeLleÄ x bnadem min Va yekk iddar? 
2Minzi tamVart tenni sadu weryaz s ttawrat, aqqa tettVima tuyer 

deg yiri n weryaz nnes mintra oad iddar, maca mala immut weryaz, 

aqqa-tt tetwafekk zeg weryaz s ttawrat. 3Xenni mala tedwel i 

weryaz nneÄni, min Va yekk weryaz iddar, tetwasemma tezna. Maca 

mala immut weryaz nnes, nettat Vares lPurriya zi ttawrat alami war 

tzenni mala temlec ak-d weryaz nneÄni. 4Xenni, a awmaten, kenniw oawed 

aqqa temmutem i ttawrat s arrimet n LmasiP, Pima ad tdewlem i 

wenneÄni i wenni d itwassnekkaren jar imettinen, Pima ad newc lViLlet 

i Arebbi. 5Minzi umi d aneV tuVa deg weysum, tuVa ccehwat n ddnub 

xedment deg iVezdisen n arrimet nneV s ttawrat alami i Va awyent 

lViLlet i lmewt. 6Maca lexxu aqqa netwafekk zi ttawrat, aqqa nemmut 

x min tuVa di netwaPbes, Pima ad neobed s tejdidet n arruP, war 

iLli s teqdimt n lParf n ttawrat. 

AmenVi ak-d ddnub 
7Min i Va nini xenni? Ma ttawrat d ddanb? oemmarÃ! Maca war ssineV 

ddanb mVir s ttawrat waha. oawed aqqa war ssineV nnecwet mala 

war teqqar ttawrat “War ttasem!” 8Maca ddanb yufa lfurÃa s 

tewÃeyyet uca tegma dayi kul nnecwet, minzi nnebla ttawrat ddanb 

immut. 9Zic tuVa ddareV nnebla ttawrat, maca umi d tusa tewÃeyyet, 

ibda ddanb ad iddar uca mmuteV. 10Uca ufiV belli tawÃeyyet tenni i 

tudart, aqqa-tt i lmewt. 11Minzi ddanb, am yufa lfurÃa s tewÃeyyet, 

icmet ayi uca inVa ayi zzayes. 12Xenni ttawrat iqeddsen d tewÃeyyet 

iqeddsen, tsegged u teÃbeP. 

	 13Ma idwel ayi min iLlan d aÃebPan d lmewt? oemmarÃ! Maca ddanb, 

Pima ad iban ddanb, issegma dayi lmewt s min iLlan d aÃebPan, Pima 

s tewÃeyyet ad idwel ddanb d ddanb al aneggar. 14Aqqa nessen belli 

ttawrat zi arruP i teLla, maca necc d aysum mmenzeV sadu ddanb, 
15minzi war ssineV min i Va ggeV umi war tteggeV min xseV, maca 

min carrheV d manawenni i tteggeV. 16Mala tteggeV min war ttexseV, 

ad wafqeV ak-d ttawrat, belli aqqa nettat teÃbaP. 17Lexxu necc war 

tteggeV man aya oad, maca ddanb i d ayi izeddVen ittegg it. 18Minzi 

ssneV war dayi izeddeV min icnan, d man aya ixs ad yini deg weysum 

inu, minzi nneyyet aqqa-tt dayi, maca lexdayem n tcuni, war tent ufiV 

ca. 19Minzi war tteggeV lxar i xseV, maca lVar i war ttexseV ca, 

d manawenni i tteggeV. 20Mala tteggeV min war ttexseV, war iLli oad 

d necc i itteggen man aya, maca ddanb wenni d ayi izeddVen. 21Xenni 

ttafeV ttawrat-a dayi: xmi xseV ad ggeV lxar, aqqa dayi lVar. 
22Minzi farPeV s ttawrat n Arebbi zi jjihet n daxel n bnadem, 23maca 

ttwaliV din ttawrat nneÄni deg iVezdisen n arrimet inu, tettmenVa ak-d 

ttawrat n leoqel inu uca tPebbes ayi s ttawrat n ddanb tenni iLlan 

deg iVezdisen n arrimet inu. 24AyePPat mana wemcum-a n bnadem i LliV! 

Wi d ayi i Va issnejmen zi arrimet-a n lmewt? 25TtqadiV Arebbi s 

Yeccu LmasiP SiditneV! Ammu aqqa necc simant inu s leoqel i xeddmeV 

i ttawrat n Arebbi, maca s weysum i ttawrat n ddanb. 

Tudart s ArruP Iqeddsen 

8 1Xenni war dinni bu lPisab lexxu x yinni di LmasiP Yeccu, inni 

igguren war iLli deg webrid n weysum maca deg webrid n ArruP. 
2Minzi ttawrat n ArruP n tudart di LmasiP Yeccu, aqqa tfekk ayi zi 



293TABRAT i IRUMANIYYEN  8

ttawrat n ddanb d lmewt. 3Minzi min war tzemmar ttawrat maVar 

tuVa teÄoef s weysum, Arebbi am d issekk Mmis deg weysum 

yarewsen di ddanb uca man aya x ssibbet n ddanb, aqqa iPaseb 

ddanb deg weysum, 4Pima ad itwakemmel dayneV lumur iseggden n 

ttawrat, deg inni igguren war iLli deg webrid n weysum maca 

deg webrid n ArruP. 5Minzi inni iLlan n weysum tteggen nneyyet nsen 

deg weysum, maca inni n ArruP tteggen tt di ArruP. 6Minzi nneyyet 

n weysum d lmewt, maca nneyyet n ArruP d tudart d lehna. 7Minzi 

nneyyet n weysum d leodawat i Arebbi minzi war tettegg ca array 

i ttawrat n Arebbi, war d as tzemmar oawed. 8Inni deg weysum war 

izemmaren ad arÄan Arebbi. 9Maca kenniw war teLlim ca deg weysum, 

maca di ArruP mala izdeV daywem ArruP n Arebbi. Maca mala Ped 

war Vares bu ArruP n LmasiP, d wenni war ittili nnes. 10Mala tuVa 

LmasiP daywem, aqqa arrimet temmut zi ssibbet n ddanb, maca 

ArruP aqqa-t d tudart zi ssibbet n tsegda. 11Mala ArruP n wenni 

i d issnekkaren Yeccu zeg imettinen izdeV daywem, aqqa wenni i 

d issnekkaren LmasiP zeg imettinen ad isseddar oawed arrimat 

nwem ifennan s ArruP nnes i izeddVen daywem. 12Xenni, a awmaten, neccin 

s umarwas, war iLli i weysum Pima ad neddar x lePsab n weysum, 
13minzi mala teddarem x lePsab n weysum, ad temtem, maca mala 

tenVim lexdayem n arrimet s ArruP, ad teddarem. 14Minzi marra 

inni itwanedhen s ArruP n Arebbi, nitni d ayt n Arebbi. 15Minzi 

kenniw war teksim ca arruP n tesmuVi wenni kenniw i Va yarren 

d isemVan Pima ad zzayes teggwedem oawed, maca aqqa teksim 

ArruP i zi netwaqbel d arrawen, i zi nettlaVa ‘Abba’, min ixs ad 

yini ‘Baba’ niV ‘Tababat’. 16ArruP simant nnes icehhed ak-d arruP 

nneV belli neccin d tarwa n Arebbi. 17Mala neccin d tarwa, aqqa-neV 

oawed d iwriten, iwriten n Arebbi d iwriten ak-d LmasiP, xenni, 

mala nweddeb akis, ad netwaouLli akis oawed. 

AouLli i d Va yasen 
18Aqqa PessbeV aweddeb i xaneV ittekken iÄa, war isdiheLl ca ad 

itwaobar s uouLli i d Va itwasseÄharen dayneV. 19Minzi marra min 

d itwaxelqen ittraja asargab n ayt n Arebbi s mmeÇri ameqqran. 
20Minzi marra min d itwaxelqen, aqqa Arebbi igg it di lewhi, war 

t iggi amenni waha, maca igg it s lVaraÄ, 21s usitem belli ula d 

marra min d itwaxelqen simant nnes ad itwafekk oawed zi tesmuVi 

i lVecc Var tilelli n uouLli n tarwa n Arebbi. 22Aqqa nessen belli 

marra min d itwaxelqen izehhar jmio s unezbar n tarwa al iÄa. 23War 

iLli man aya waha, maca neccin simant nneV, inni Var teLla tmenzut n ArruP, 

nzehhar oawed deg ixef nneV, nettraja ad netwaqbel d mmis, afekki 

n arrimet nneV. 24Minzi aqqa netwassenjem deg usitem-a. Maca asitem 

ittbanen war iLli d asitem, minzi min ittbanen i Ped, mammec i Va yegg 

ad dayes issitem oad? 25Maca mala nessittim min war nettwili, aqqa 

nettraja t s ÃÃbar. 26Amenni ad ioawen ArruP tuÄoeft nneV, minzi war 

nessin ca mammec d aneV i Va icuwwar ad neÇÇaLl, maca ArruP simant 

nnes ittceffeo dayneV s izehharen war ineÏqen. 27D wenni ittbeqqcen 

deg wulawen issen min iLlan d nneyyet n ArruP, aqqa tettceffao deg 

imqeddasen am mammec t ixs Arebbi. 28Neccin nessen belli marra 

timeslayin xeddment ak-d wayawya i lxar i yinni ittexsen Arebbi, 

inni itwalaVan olaPsab lVaraÄ nnes. 29Minzi inni izzar issen iten, aqqa 

izzar ioeLlem iten Pima ad ilin di ÃÃifet n Mmis Pima ad yili netta 

d amenzu jar waÏÏas n wawmaten. 30Uca inni izzar ioeLlem iten aqqa d 

inni x d ilaVa tanya u inni x d ilaVa aqqa d inni isegged tanya u inni 

isegged aqqa d inni issouLla tanya. 

Tayri n LmasiP 
31Min i Va nini xenni di man aya? Mala Arebbi akidneV wi d aneV i Va 

iÄadden? 32Wenni war iceÏÏaren ca x Mmis maca iwc it di ÏÏweo 

nneV marra, mayemmi war d aneV itticc kulci ak-d Mmis oawed? 33Wi 

i Va iksin tanfult i yinni itwaxÄaren zi Arebbi? Arebbi d wenni 

ittseggaden. 34Wi xaneV i Va iPekmen? LmasiP d wenni immuten, oad Psen, 

netta d wenni d itwassnekkaren, d wenni iLlan tanya x ufusi n Arebbi ula 

netta d wenni ittceffoen dayneV tanya. 35Wi d aneV i Va ibÄan x tayri 

n LmasiP? Ma lePÃart niV ÄÄiqat niV amarret niV laÇ niV tuoaryent 

niV lxaÏar niV ssif? 36Am mammec tura “Aqqa x ssibbet nnek netwaneV 

ass ikmel, netwaPseb amecnaw iPuliyyen i tVarÃt.” 37Maca di man aya 

marra nedwel ktar zeg inni iVellben s wenni d aneV ixsen. 38Aqqa necc 

twassqenoeV belli niV lmewt niV tudart niV lmalakat niV lPukkam niV 

ÃÃulaÏat niV min n yiÄa niV min i d Va yasen 39niV luola niV raLlaV niV 

ula d ict n  lPajet nneÄni zi min d itwaxelqen tzemmar ad aneV tebÄa x 

tayri n Arebbi tenni di LmasiP Yeccu SiditneV. 

Arebbi d weydud nnes Israyil 

9 1QqareV tidett di LmasiP, war ssxarriqeV ca uca tanefsect inu 

tcehhed oawed s ArruP Iqeddsen, 2belli Vari acÄan imVar d 

lePriq war ittbeddi deg wul inu. 3Aqqa tuVa ssitimeV, maolik ufiV 

simant inu twaneoleV zi LmasiP di ÏÏweo n tarwa n tmurt inu olaPsab 

aysum. 4Nitni d Israyiliyyen, twaqeblen d mmis, Varsen uouLli d 

louhud d ttawrat d lxedmet n uobad di taddart iqeddsen d lwuoud, 
5Varsen lejdud uca zzaysen LmasiP x webrid n weysum wenni d Arebbi 

sennej marra min iLlan, aqqa netta itwabarek i lebda qao, amin. 

	 6Maca war iLli ammu almi ula d awal n Arebbi war yiwiÄ, minzi 

marra inni zi Israyil war Llin ca d Israyiliyyen 7ula d marra nitni 

war Llin ca d tarwa n Ibrahim, minzi nitni d zzarioet n Ibrahim, 

maca adlis iqqar “Di IsPaq ad ac laVan zzarioet”. 8Xenni maci tarwa 

n weysum iLlan d tarwa n Arebbi, maca tarwa n lwuoud ad twaPesben 

d zzarioet. 9Minzi awal n lwaod d wa “Var lweqt-a ad d aseV uca 

ad Vares yili Var Sara mmis.” 10War teLli tanita waha, maca ula d 

Rifqa teksi s ddeyset zeg ijjen, netta d IsPaq jedditneV. 11Minzi 

umi oad war d ixliq Ped, war ggin oad lxar ula d lVar, Pima ad 

iqqim lVaraÄ n Arebbi am t ixÄar netta, war iLli deg webrid n 

lexdayem maca deg webrid n wenni ittlaVan, 12aqqa itwanna as “Aqqa 

ameqqran ad ixdem x umeÇyan”, 13am mammec tura “Yaoqub i xseV, maca 

carheV Isu”. 

	 14Min i Va nini xenni? Ma iqedd ad yili Var Arebbi min war 

iseggden? oemmarÃ! 15Minzi netta iqqar i Musa “Ad arePmeV wi xseV, 

ad arePmeV uca ad PinneV x wi xseV ad PinneV.” 16Xenni tameslact 

war teqqim ca Var wi ittexsen ula Var wi ittazzlen, maca Var 

Arebbi wenni yarePPmen. 17Minzi adlis iqqar i Firoun “Aqqa i man 

aya ssnekkareV-d cek, Pima ad zzayek ssecneV jjehd inu uca ad 

itwabarreP isem inu di marra ddunnit.”  18Xenni netta ad yarPem wi 

ixs uca ad isseqseP wi ixs. 

	 19Lexxu ad ayi tinim “Mayemmi ittcetca oad, minzi wi i Va imoalan 

ak-d min ixs netta?” 20Maca min teonid cek, a bnadem, wenni ittqacaPen 

Arebbi? Ma min itwaggen izemmar ad ini i wenni t iggin “Mayemmi 

d ayi teggid ammu?” 21Ma war iLli Var bu-tlaxt ÃÃulÏa x tlaxt 

Pima ad igg zeg ict n loejnet ict n lqecoet i lkarama u wenneÄni i 

ubehdel? 22Ma xenni, mala Arebbi - am tuVa ixs ad isscen lVaÄab 

nnes ula ad issbeyyen jjehd nnes - aqqa yarbu s waÏÏas n ttasio n 

lxaÄar leqcuo n lVaÄab inni itwassewjden i uhellek, 23Pima xenni ad 

issbeyyen agra n uouLli nnes x leqcuo n arePmet inni izzar issewjed 

iten i uouLli, 24inni zzaysen neLla ula d neccin umi d aneV-d ilaVa, inni 

war iLlin zeg Wudayen waha, maca oawed zi legnus. 25Amecnaw mammec 

iqqar Husiya oawed “Ad semmiV i wenni war iLlin d aydud inu ‘aydud 

inu’ uca i wenni war iLlin d amoizz d ‘amoizz’.”  26“Ad yili deg wemcan 

mani d asen itwanna ‘War teLlim ca d aydud inu’, belli dinni ad asen 

laVan ‘tarwa n Arebbi iddaren’.” 27Icaoya ittlaVa zi jjihet n Israyil 

“Mala tuVa lqedd n tarwa n Israyil amecnaw ijdi n lebPar, aqqa min i 

Va iqqimen ad injem, 28minzi netta ad ikemmel tameslact uca ad iqÄeo 

awal s tsegda, minzi Arebbi ad igg awal iqeÄoen x tmurt deVya.” 

29Am mammec izzar Icaoya inna “Maolik Arebbi n Sabaout (=loeskar 

n ujenna) war d aneV ijji zzarioet, ad nedwel amecnaw Sudum uca ad 

narwes di Gamurra.” 

Nnebla liman n Israyil 
30Min i Va nini xenni? Legnus inni war yarezzun tasegda, aqqa ksin 

tasegda, maca tasegda tenni s liman. 31Maca Israyil am tuVa iÄeffar 

ttawrat n tsegda, war yiwiÄ ca Var ttawrat n tsegda. 32Mayemmi? 

Minzi nitni arezzun ayenni, war iLli ca zi liman maca zi lexdayem n 

ttawrat, minzi nitni nderfen deg weÇru n uneqraÄ. 33Am mammec tura 

“Aqqa ad ggeV di Siyun aÇru n uneqraÄ d taÃÄart n lefÄiPet u marra 

wi zzayes i Va yamnen, war ittseÄPi ca.” 

 

10 1A awmaten, lefraPet n wul inu uca taÇaLlit tenni ÇÇuLleV Var 

Arebbi x ssibbet n Israyil, aqqa-tt i usenjem. 2Aqqa 

cehhdeV xasen aqqa nitni Varsen cÄaret i Arebbi, maca war iLli x 

lePsab n tmusna ikemmlen. 3Minzi am tuVa war ssinen tasegda n Arebbi, 

arezzun ad ggen tasegda n ixef nsen, war ttwaÄoen ca i tsegda n 

Arebbi. 4Minzi aneggar n ttawrat netta d LmasiP, aqqa-t d tasegda 

i kul ijjen wenni yumnen. 5Minzi Musa yura zi jjihet n tsegda tenni 

zi ttawrat uca iqqar “Bnadem wenni i d itteggen man aya, ad iddar 

zzayes.” 6Maca tasegda tenni zi liman teqqar ammu “War teqqar deg 

wul nnek ‘Wi i Va igaooden Var ujenna?’ Pima ad d issehwa LmasiP”, 
7niV “Wi i Va ihwan deg wePfur?” Pima ad issgaooed LmasiP zeg 

imettinen. 8Maca min i Va tini tsegda? “Awal yudes i cek, aqqa-t deg 

uqemmum nnek ula deg wul nnek”. Wa d awal n liman i zi nettbarreP. 9Mala 

tcehded s uqemmum nnek belli Yeccu d Sidi uca ad tamned s wul nnek 

belli Arebbi issnekkar it zeg imettinen, ad twassnejmed. 10Minzi 

s wul i zi ittamen al tasegda uca s uqemmum icehhed zzayes i 

usenjem. 11Minzi adlis iqqar “Marra wi zzayes i Va yamnen, war 

ittÃeÄPi ca.” 12Minzi war din bu lfarz jar Wuday d Uyunani, minzi 

Sidi d ijjen i marra, aqqa Vares aÏÏas n wagra i marra inni xas-d 

ittlaVan. 13Minzi “Kul ijjen wenni i Va ilaVan s yisem n Sidi ad injem.” 

14Mammec xas i Va ilaVan x wenni i di war uminen ca? Mammec i Va 

yamnen deg wenni umi war slin uca mammec i Va slen mala ula d ijj war 

zzayes ibarreP ca? 15Mammec i Va barrPen mala war d twassekken? 

Am mammec tura “MecPal Äarfen iÄaren n yinni ittbarrPen s lexbar 

aÃebPan n lehna, inni ittbarrPen timeslayin tiÃebPanin.” 

	 16Xenni maci marra ÏÏaoen i lexbar aÃebPan, minzi Icaoya iqqar 

“A Sidi, wi i Va yamnen zi tebrat nneV?”  17Aqqa liman zeg usPessi 

uca asPessi zeg wawal n Arebbi. 18Maca ad iniV “Ma zeoma nitni war 

slin?” Wah, slin “LPess nsen iffeV-d Var marra timura ula d awalen 

nsen Var ineggura n ddunnit.” 

	 19Maca ad iniV “Ma Israyil war tefhim ca man aya?” Var umezwar 

Musa inna “Ad daywem ggeV tusmi zeg yinni war iLlin ca d lgens uca 

s ij n lgens afVul ad daywem ggeV axeyyeq.” 20Xenni Icaoya izoem ad 

ini “Aqqa ufin ayi, inni war xafi yarezzun, aqqa dewleV baneV-d i yinni 

war xafi isseqsin.” 21Maca zi jjihet n Israyil iqqar “Ass ikmel 

sswizzdeV ifassen inu i weydud ioeÃÃan iVennen.” 

Lbaqiyyet n Israyil

11 1Ad iniV “Ma yugi Arebbi aydud nnes?” Balak, aqqa necc simant 

inu oawed d Israyili zi zzarioet n Ibrahim, zi teqbilt n 

Binyamin. 2Arebbi war ineÏÏar ca aydud nnes i tuVa issen qbel. NiV 

war tessinem ca min iqqar wedlis x Iliya, am mammec tuVa iksi 

tanfult x Israyil Var Arebbi uca iqqar 3“A Sidi, nVin imkacafen 

nnek, areddLlen aoalÏar. QqimeV necc waha uca nitni arezzun leomar 

inu.”  4Maca min d xas yarra Arebbi? “Aqqa jjiV i yixef inu seboa 

alaf n yeryazen war Ärin ca Var iÄaren n Baoal.” 5Ammu di lweqt n 

yiÄa oawed, aqqa teqqim ict n lbaqiyyet am tt ixÄar netta x lePsab 

n nniomet. 6Mala teLla s nniomet, aqqa war tettili oad s lexdayem niV 

xenni nniomet war teLli oad d nniomet. Maca mala s lexdayem, war 

teLli oad d nniomet. Mala lla, aqqa lxedmet war teLli oad d lxedmet. 
7Min i Va nini xenni? Min tuVa tarezzu Israyil war t teÏÏif, maca 

inni itwaxÄaren ÏÏfen t uca inneÄni inni iqqimen, dewlen qesPen. 8Am 

mammec tura “Aqqa Arebbi iwc asen arruP n yiÄeÃ d tiÏÏawin i war 

ittwilin, d imezzuVen i war itteslin al ass n yiÄa.”  9Dawud iqqar 

“Ad tedwel taÇewÄa n tiVarÃin nsen d taxceft d tafÄult d toenkrift 

d uxeLleÃ aoeffan i nitni 10uca ad darVlent tiÏÏawin nsen Pima war 

ttwilin uca ad iqwes weorur nsen i lebda.”  

Lefruo ileqqmen 
11oawed ad iniV “Ma nderfen Pima ad wÄan?” oemmarÃ! Maca s uweÏÏu 

nsen yiweÄ-d usenjem i legnus, Pima ad daysen igg tusmi. 12Mala idwel 

uweÏÏu nsen d agra d ameqqran i ddunnit uca taxessart nsen d agra 

i legnus, mecPal qao i Va tili lekmalet nsen ktar. 

	 13Aqqa ssawaleV akidwem, a legnus, umi LliV d amazan i legnus uca 

ssemVareV di lxedmet n tsexxart inu, 14attaV ad yili ggiV tusmi 

deg weydud inu (=weysum inu ) uca ad twassnejmen ca zzaysen. 15S 

minzi, mala amenÄar nsen aqqa-t d aÃlaP n ddunnit, mammec i Va yili 

weqbal nsen mVir tudart zeg imettinen? 16Mala tuVa tamenzut n ÃÃabet 

tqeddes, amenni ula d loejnet n arecti tqeddes, mala tuVa aÇwar 

iqeddes amenni ula d lefruo. 17Maca mala tuVa itwaqeÃÃ ca n lefruo u 

cek, d azemmur itwaleqqmen deg wemcan nsen, tdewled tessnefoed zeg 

iÇewran d zzect n tzitunt, 18war tneffex ca x lefruo. Mala tneffxed, 

aqqa cek war tarebbud ca aÇwar, maca aÇwar yarebbu cek. 19Ad 

tinid “Aqqa twaqeÃÃen lefruo Pima necc ad twaleqqmeV.” 20MliP! Nitni 

twaqeÃÃen umi war uminen ca uca cek s liman tetwaleqqmed. War tneffex 

ca, maca ggwed. 21Minzi mala tuVa Arebbi war ittceÏÏar ca x lefruo 

n ÏÏbioet, attaV war xak ittceÏÏar ca oawed. 22Aqqa da d leÄrafet 

n Arebbi d lewoaret nnes: lewoaret x yinni iwÄan, maca leÄrafet xak 

mala teÏÏfed di leÄrafet niV ula d cek ad tetwaqeÃÃed. 23Ula d 

nitni, mala war qqimen nnebla liman, ad twaleqqmen ijj n umur nneÄni, minzi 

Var Arebbi tizemmar Pima ad ten ileqqem oawed. 24Minzi mala cek 

tetwaqeÃÃed zeg uzemmur wenni iLlan di lexla uca cek twaleqqmed di 



299TABRAT i IRUMANIYYEN  11, 12

11:27 Ica. 59:20-21, 27:9  11:34 Ica. 40:13; Irm. 23:18  11:35 Ayb. 41:11 

tzitunt tenni iLlan di loeks n ÏÏbioet nnek, mecPal ihewnen ktar ad 

twaleqqmen inni d lefruo s ÏÏbioet nnes di tzitunt nsen? 

Asenjem n Israyil 
25Minzi war ttexseV ca, a awmaten, Pima war d tilim d imiVisen ak-d 

yixef nwem, ad teqqimem war tfehhmem ca ssirr-a: aqqa temsar 

leqsaPet x ict n tesVart n Israyil al i d Va yadef uoemmar n 

legnus. 26Ammu i Va tenjem marra Israyil am mammec tura

 “Amsenjem ad d iffeV zi Siyun 

uca ad issbeooed leqjaPet x Arebbi x Yaoqub.

 27D wa d loahd zzayi i nitni x minni i Va mPiV ddnub nsen.” 

28Zi jjihet n lexbar aÃebPan waxxa nitni d leodyan x ssibbet nwem, 

maca umi twaxÄaren zi Arebbi aqqa nitni d imoizzen x ssibbet 

n lejdud. 29Minzi timewca d tlaVit n Arebbi aqqa netta war xasent 

ittendemmi ca. 30Minzi am mammec tuVa kenniw war teÏÏioem ca Arebbi, 

maca lexxu aqqa teksim arePmet s lmuoÃiyyet nsen, 31ammu nitni oawed 

war ÏÏioen ca lexxu, Pima nitni oawed ad ksin arePmet s arePmet 

nwem. 32Minzi Arebbi iPebbes iten marra sadu lmuoÃiyyet, Pima ad 

ten yarPem marra. 

	 33A raLlaV n wagra d tiVit d tmusna n Arebbi, mammec i Va ggeV ad 

qeLlbeV lePkamat nnes, mammec i Va ggeV ad afeV ibriden nnes. 

34“Minzi wi i Va issnen nneyyet n Sidi niV wi d as iLlan d amcawar?” 
35“NiV wi d as izzaren iwc as umi d as ittxeÃÃa ad itwaxeLleÃ zzayes?” 

36Minzi zzayes d zi Vares d Vares kulci. Vares aouLli i lebda 

qao. Amin. 

TiVarÃin iddaren 

12 1TtettareV zzaywem, a awmaten, s arePmet n Arebbi, ad 

tqeddmem arrimat nwem d taVarÃt iddaren, iqeddsen, yarÄan 

i Arebbi, wa d aobad nwem icuwwaren. 2War temquddam ak-d zman-a, 

maca beddlem s uleqqem n leoqel nwem zi jdid Pima ad tqeLlbem min 

ixs Arebbi: min icnan d min yarÄan d min ikemmlen. 3Aqqa s nniomet tenni 

i d ayi immewcen, qqareV i kul ijjen zzaywem, war ttxarreÃ sennej 

i min ittliq uxarraÃ nnes, maca xarreÃ di min ittliqen lqedd n liman 

i d awem iwca Arebbi i kul ijjen zzaywem. 4Am mammec VarneV aÏÏas 

n iVezdisen deg ict n arrimet uca marra iVezdisen n arrimet war 

Varsen bu lxedmet d icten, 5ammu neccin, waxxa neccin d aÏÏas, aqqa-neV 

d ict n arrimet di LmasiP d iVezdisen ijjen i wenneÄni. 6Aqqa VarneV 

timewca imsebÄan olaPsab nniomet tenni i d aneV immewcen: ma akacaf 

olaPsab liman, 7niV wi ixeddmen di tsexxart, niV wi isselmaden deg 

uselmed, 8niV wi ioelmen deg uolam, niV wi iwcin s tecrimet, niV wi 

ittÄebbaren s umPaÄ, ula wi yarePPmen s lefraPet. 

Tayri  jar wawmaten
9Ad tili tayri nnebla nnifaq. Carhem lVar, tcebbarem di min icnan. 
10Ilim mliP ijjen ak-d wenneÄni s tayri n tawmat, izzarem ad tcennoem 

ijjen wenneÄni, 11war ttilim d ifinyanen deg umPaÄ, ilim d timessi 

di arruP, oebdem Arebbi, 12farPem di min tettrajam, di lePÃart 

Ãbarem, ÏÏfem di tÇaLlit nwem lebda. 13Wcem afus di min iPdajen 

imqeddasen, rekkzem di tnewjit i ibarraniyyen. 14Barkem inni kenniw 

imarrten, barkem war neoolem ca. 15FarPem ak-d inni ifarPen, rum 

ak-d inni ittrun. 16Ilim s nneyyet d icten ak-d wayawya. War ttceVlem 

ca s tmeslayin yuolan maca ruPem ak-d imwaÄoen. War ttilim ca d 

imiVisen ak-d yixef nwem. 17War ttarrim ca Ped x lVar s lVar. 

PÄam min icnan i marra iwdan. 18Mala tzemmarem, mecPal mma i d 

ittasen zzaywem, ÃelPem ak-d marra iwdan. 19War ttentiqimem ca, 

a imoizzen, maca wcem amcan i lVaÄab minzi tura “Nneqmet i necc, 

necc ad xeLlÃeV” iqqar Sidi. 20Mala iLluÇ leodu nwem, seccem t, 

mala ifud, wcem as ad isu, minzi mala teggid aya, ad tyarwed 

iÃefÄawen ittePduduqen x uzeLlif nnes, 21war xak ittVellib ca lVar, 

maca Velleb x lVar s lxar. 

AswaÄeo i inni iPekkmen 

13 1Kul leomar ad iwaÄeo i ÃÃulÏa n yinni iPekkmen, minzi war 

din ÃÃulÏa mVir s Arebbi, d tinni iLlan aqqa issbedd itent 

Arebbi. 2X uyenni wenni i Va imoalan ak-d ÃÃulÏa, ittemoala ak-d min 

issbedd Arebbi, d yinni ittemoalan ad ksin lPukm nsen. 3Maca lPukkam 

war Llin i tiggwudi n lexdayem iÃebPen, maca i lexdayem tioeffanin. 

Ma texsed ad tilid nnebla tiggwudi zi ÃÃulÏa? Egg min icnan, ad 

ac yili ccan zzayes, 4minzi netta d amsexxar n Arebbi i lefÄel 

nnek. Maca mala teggid lVar, ggwed, minzi war ikessi ca ssif 

baÏel umi netta d amsexxar n Arebbi, aqqa ineqqem s lVaÄab x wenni 

itteggen lVar. 5Xenni ittxeÃÃ ad as neÏÏao, war iLli x ssibbet n 

lVaÄab waha, maca oawed x ssibbet n tnefsect. 6Xenni x ssibbet-a 

ad txeLlÃem ÄÄariba umi nitni d ixeddamen n Arebbi iPeÏÏan x man 

aya simant nnes. 7Wcem i marra min d asen ittxeÃÃan: ÄÄariba i wenni 

umi d tusa ÄÄariba, lexlaÃ i wenni umi d yusa lexlaÃ, aweqqar i 

wenni umi d yusa uweqqar, ccan i wenni isdaheLlen ccan. 

SyarÄem ixef nwem s Sidi Yeccu LmasiP 
8War tteggem amarwas Var Ped mVir wenni n tayri ak-d wayawya, 

minzi wenni ittexsen wenneÄni, aqqa ikemmel ttawrat. 9Minzi tiweÃÃa ‘war 

zenni’, ‘war neqq’, ‘war tticar’, ‘war cehhed ÇÇur’, ‘war ttasem’ uca 

mala din ca n tewÃeyyet nneÄni, aqqa-tent munent deg wawal-a ‘ad texsed 

amqarreb nnek amecnaw ixef nnek!’. 10Tayri war ttÄarri ca amqarreb. S 

uyenni tayri nettat d lekmal n ttawrat. 11Aqqa nessen lweqt, belli lexxu d 

tasaooet Pima ad nfaq zeg iÄeÃ. Aqqa lexxu asenjem nneV yudes-d ktar 

zeg wami numen. 12olayen teodu Llilet, iweÄ-d uzil. X uyenni ad nessars 

lexdayem n taLlest, ad neksi lesnaP n tfawt. 13Ad nuyur s ucuwwar 

axmi d azil, war iLli deg uraren n lefsad d uVelli ula di ccehwat n 

arrimet d ufeccuP niV deg umenVi d lePsed, 14maca arÄem Sidi Yeccu 

LmasiP, war tteggem ÏÏweo i weysum x ssibbet n nnecwat. 

Wi iÄeofen d wenni ijehden 

14 1Wi iÄeofen di liman, qeblem t, maca war iLli Pima ad 

tParrcem deg ixarriÃen. 2Aqqa wenni yumnen ad icc kulci, maca 

wenni iÄeofen ad icc tibbi waha. 3Wenni ittetten, war issePqari wenni 

war ittetten, d wenni war ittetten, war iPekkem x wenni ittetten, minzi 

Arebbi iqbel it. 4Min teonid cek wenni iPekkmen x ismeV n wenneÄni? Ma 

ibedd niV iwÄa, d man aya i bab nnes. Maca ad ibedd, minzi Arebbi 

izemmar ad t issbedd d abeddi. 5Aqqa din Ped ittVil as aqqa din 

ass sennej i wass nneÄni, d wenneÄni ittVil as aqqa kul ass kifkif. 

Ejj kul ijjen ad iqneo di lbal nnes nican. 6Wenni iweqqaren ij n wass, i 

Arebbi i t Va iweqqar. Wenni war iweqqaren ass, i Arebbi i war 

t iweqqar. Wenni iccin, ad icc i Arebbi, minzi ad icekkar Arebbi. 

Wenni war iccin ca, i Arebbi i war icci ca uca netta ad icekkar 

Arebbi oawed. 7Minzi ula d ijj zzayneV aqqa iddar i yixef nnes, 

ula d ijjen mma immut i yixef nnes. 8Minzi mala neddar, ad neddar i 

Arebbi, niV mala nemmut ad nemmet i Arebbi. Mala neddar niV nemmut, 

aqqa neccin i Arebbi. 9Minzi i uya i immut LmasiP, xenni ikkar-d 

uca idwel iddar oawed, Pima ad iPkem x inni immuten ula x inni 

iddaren. 10Maca cek, mayemmi i Va tPekmed x umac? NiV mayemmi oawed 

tessePqarad umac? Minzi neccin marra ad nbedd qibalt i lkursi n 

ccrao n LmasiP. 11Aqqa tura

 “Necc ddareV, iqqar Arebbi, i necc ad aÄaren marra ifadden, 

              kul iles ad iched aqqa necc d Arebbi.”       Ica. 45:23

12Xenni kul ijjen ad igg lePsab x ixef nnes qibalt i Arebbi. 13Ejj 

aneV war nPekkem ijjen x wenneÄni, maca Psen ad tPekmed ammu: war 

teggid ca aÇru n uneqraÄ niV min di i Va innedref uma. 14Necc ssneV, 

aqqa twassqenoeV di Sidi Yeccu, belli ula d ict n lPajet texmej s 

yixef nnes, mVir i wenni tt iPesben d lexmej, aqqa-tt i netta waha 

umi texmej. 15Mala ixeyyeq umac x ssibbet n macca, aqqa cek war 

tuyured oad di tayri. War ttePPi ca s macca nnek wenni i xef immut 

LmasiP. 16Min iLlan d lxar i cek, war tejji Ped ad xas issiwel 

s lVar. 17Minzi tageldit n Arebbi war teLli di macca d tissit, 

maca di tsegda d lehna d lefraPet s ArruP Iqeddsen. 18Minzi wenni 

isexxaren i LmasiP di man aya, aqqa yarÄa Arebbi uca netta d 

ameqbul Var iwdan. 19Ad neÄfar xenni min iLlan i lehna d lebni n ijjen i 

wenneÄni. 20War ttareddeLl ca lxedmet n Arebbi x ssibbet n macca. 

Marra timeslayin aqqa-tent d timezdag, maca uct x bnadem wenni i Va 

igg aÇru n uneqraÄ s macca nnes. 21MliP umi war tettetted ca aysum 

ula war tsessed ca binu, niV war tettegged ula d ict n  lPajet i 

dayes i Va inqareÄ niV itwaxeyyeq umac niV i zi i Va itwaÄoef. 22Ma 

dayek liman? Ad ac yili i yixef nnek zzat i Arebbi. Sseod n wenni 

war ittemcarrao ak-d yixef nnes di min d as ittVil mliP. 23Maca 

wenni ittcekkan xmi ittett, itwaPaseb, minzi man aya war iLli zi 

liman. Qao min war iLlin zi liman, aqqa-t d ddanb. 

15 1Maca neccin inni Var iLla jjehd, ittxeÃÃ aneV ad narbu 

tuÄoeft n yinni war Var iLli jjehd, war d nettiwi ca arÄa 

i yixef nneV. 2Kul ijjen ad issarÄa amqarreb nnes i tcuni d lebni. 
3Minzi LmasiP oawed war issarÄi ca ixef nnes, maca am mammec 

tura “Tikkwura n yinni i cek ikkwaren, wÄant-id xafi.” 4Minzi marra 

min tura qbel, tura i uselmed nneV, Pima s ÃÃbar d ucejjeo s 

min iLlan deg idlisen ad VarneV yili usitem. 5Arebbi n ÃÃbar d 

ucejjeo ad awem iwc Pima ad txarrÃem kifkif jarawem olaPsab 

LmasiP Yeccu, 6Pima s ijj n array d ict n tmijja ad tessemVarem 

di Arebbi, Babas n SiditneV Yeccu LmasiP. 7X uyenni qeblem ijjen 

wenneÄni, am mammec d aneV iqbel LmasiP oawed i uouLli n Arebbi. 
8Ad iniV, aqqa LmasiP Yeccu idwel d amsexxar n wextan di ÏÏweo 

n tidett n Arebbi, Pima ad iÄmen lwuoud i lejdud 9uca Pima legnus 

ad ssemVaren di Arebbi x ssibbet n arePmet am mammec tura “S 

uyenni ad cehdeV xak jar legnus uca ad PemdeV isem nnek s izlan.” 

10Iqqar oawed “FarPem, a legnus, ak-d weydud nnes”. 11oawed “Pemdem 

Arebbi, a marra legnus, sebbPem t, a marra iyduden.” 12oawed 

Icaoya iqqar “Ad yili uÇwar n Yassa uca d wenni d ikkaren Pima ad 

iPkem x legnus, ad dayes yili usitem n legnus.” 13Arebbi n usitem 

ad kenniw iccur s lefraPet d lehna di liman Pima ad tfeyyÄem s 

usitem zi jjehd n ArruP Iqeddsen. 

Bulus d amseyyar n tsexxart  n LmasiP i marra legnus 
14Necc simant inu twassqenoeV zi jjihet nwem, a awmaten, aqqa kenniw 

toemmarem s tcuni, teccurem s marra tamusna, Pima ad iolem ijjen 

wenneÄni. 15Maca zeg uVezdis aqqa uriV awem s teryast ktar, a 

awmaten, maPend ad kenniw ssoeqleV zi ssibbet n nniomet i d ayi 

immewcen zi Arebbi, 16Pima ad iliV d amseyyar n Yeccu LmasiP i 

legnus maPend ad xedmeV am ukehhan i lexbar aÃebPan n Arebbi, 

Pima ad tili taVarÃt n legnus d tameqbult, tetwaqeddes s ArruP 

Iqeddsen. 17Aqqa Vari aouLli di LmasiP Yeccu zi jjihet n timeslayin 

i Vares Var Arebbi. 18Minzi war zeomeV ad ssiwleV x ca war 

zzayi t iggi LmasiP, Pima ad ÏÏaoen legnus s wawal d lxedmet, 19s 

jjehd n leolamat d lmuojizat uca s jjehd n ArruP Iqeddsen al i Va 

kemmleV abarreP n lexbar aÃebPan n LmasiP zeg Urcalim d leÄruf 

nnes al Illirikun. 20Ammu tuVa arezzuV s mmeÇri ad barPeV, war iLli 

mani itwasemma LmasiP qbel Pima war benniV x dsas n wenneÄni, 21maca 

am mammec tura “Inni war zzayes itwabarrPen ad Çaren, d yinni war 

xas islin ad fehmen.” 22S uyenni tuVa war zemmareV aÏÏas n imuren 

maPend ad Varwem-d aseV. 

Bulus igga ad yarzef Var lmumenin di Ruma 
23Maca lexxu, umi war Vari bu wemcan oad di jwayeh-a uca umi 

tuVa oawed xseV ad Varwem-d aseV aÏÏas n iseggwusa zeg wami, 
24xmi i Va raPeV Var Sbanya, ad Varwem-d aseV. Minzi ssitimeV 

ad kenniw ÇareV xmi xawem-d i Va kkeV d abrid uca kenniw ad ayi 

tessqebbÄem Var dinni, xmi i Va fewwjeV d amezwar akidwem ca 

n lweqt. 25Maca lexxu aqqa ruPeV Var Urcalim Pima ad xedmeV i 

imqeddasen. 26Minzi tuVa yarÄa i Masiduniya d Axaya ad ggen ca n 

twiza i imezlaÄ jar imqeddasen inni iLlan di Urcalim. 27TuVa arÄan 

x man aya, maca tuVa oawed daysen d amarwas. Minzi mala tuVa legnus 

carcen di min Varsen Var Wudayen x lePsab n arruP, ittxeÃÃ asen 

ad ten xedmen oawed s min Varsen x lePsab n weysum. 28Xmi i Va 

kemmleV man aya uca ad asen ssiwÄeV lViLlet, ad d xawem kkeV d 

abrid xmi i Va raPeV Var Sbanya. 29Necc ssneV belli mala usiV-d 

Varwem, ad d aseV s lmud iccuren s lbaraka n lexbar aÃebPan n 

LmasiP. 30TtareV zzaywem, a awmaten s SiditneV Yeccu LmasiP uca 

s tayri n ArruP, ad tbeddem nican akidi di tÇaLlit Var Arebbi 

x ssibbet inu, 31Pima ad twafekkeV zeg inni war yuminen ca di 

Yahudiyya, Pima ad tili tsexxart inu i Urcalim d tameqbult Var 

imqeddasen, 32Pima ad Varwem-d aseV ccureV s lefraPet s tmexsa 

n Arebbi uca ad areyyPeV akidwem. 33Arebbi n lehna ad kiwem yili 

marra idwem. Amin. 

AseLlem aneggaru 

16 1WeÃÃiV kenniw zi jjihet n ultmatneV Fubi, tenni d tamsexxart 

i tmesmunt di Kinxriya, 2Pima ad zzayes tarePPbem di Sidi 

am mammec ittliq i imqeddasen uca ad tt toawnem di min mma tePdaj 

zzaywem, minzi aqqa toawen aÏÏas ula la d necc. 3SeLlmem x Briskilla 

d Akwila, ixeddamen akidi di Yeccu LmasiP, 4inni isebblen ixef nsen 

x ssibbet n tudart inu. War LliV d necc waha wenni ten ittqadan, 

maca marra timesmunin n legnus. 5SeLlmem oawed x tmesmunt tenni di 

taddart nsen. SeLlmem x Ibanitus, amoizz inu, wenni d amenzu n Axaya i 

LmasiP. 6SeLlmem x Maryem tenni tuVa tettamar aÏÏas xawem. 7SeLlmem 

x Andrunikus d Yuniyas inni zi teqbilt inu d inni d imePbas akidi, 

aqqa-ten d iryazen ittwassnen jar imazanen, tuVa-ten di LmasiP qbel 

xafi. 8SeLlmem x Ambliyas, amoizz inu di Sidi. 9SeLlmem x Urbanus, 

axeddam akidi di LmasiP d Astaxis amoizz inu. 10SeLlmem x Abillis 

wenni ibanen d amqeLleb di LmasiP. SeLlmem x aytbab n taddart n 

Aristubulus. 11SeLlmem x Hirudiyun wenni zi teqbilt inu. SeLlmem x 

aytbab n taddart n Narkissus inni iLlan di Sidi. 12SeLlmem x Tarifina 

d Tarifusa tinni ittamaren di Sidi. SeLlmem x Barsis, amoizz, wenni 

ittamaren aÏÏas di Sidi. 13SeLlmem x Rufus wenni itwaxÄaren di Sidi 

ula x yemmas d yemma inu. 14SeLlmem x Asinkritus, Fligun, Hirmas, 

Batrubas, Hirmis uca x wawmaten inni akisen. 15SeLlmem x FiluluVus 

d Juliya d Niriyus d weltmas d Ulimbas d marra imqeddasen inni 

akidsen. 16SeLlmem x wayawya s usudem iqeddsen. Timesmunin n LmasiP 

marra ttseLlament xawem. 

	 17TettareV, a awmaten, ad tePÄam zi wi itteggen amsebÄi d 

toinkrifin s loeks n tVuri i teVrim uca beoodem xasen 18Minzi 

amecnaw ina war xeddmen ca SiditneV Yeccu LmasiP, maca aoeddis nsen. 

S lePruÄ iÃebPen izewwqen xeddoen ulawen n inni ihednen. 19Minzi ÏÏaoet 

nwem twassen Var marra. S uyenni farPeV zzaywem, maca xseV ad 

tilim d imiVisen di tcuni ula d iqubbaniyyen i lVar. 20Arebbi n lehna 

ad itePPa CciÏan sadu iÄaren nwem deVya. Nniomet n SiditneV Yeccu 

LmasiP ad kiwem tili. Amin. 

	 21IttseLlam-d xawem Timutiyu wenni ixeddmen akidi ula d inni zi 

teqbilt inu: Lukiyus d Yasun d Susibatrus. 22Necc, Tartiyus, wenni 

yuran tabrat-a, ttseLlameV xawem di Sidi. 23IttseLlam-d xawem Xayus 

wenni zzayi yarePPben ula zi tmesmunt marra. IttseLlam-d xawem 

Irastus wenni x ÃÃenduq n tendint d Kwartus, umatneV. 24Nniomet n Yeccu 

LmasiP ad kiwem tili marra. Amin. 25Wenni izemmar ad kenniw issejhed 

olaPsab lexbar aÃebPan inu d ubarreP n Yeccu LmasiP, olaPsab 

asargab n ssirr wenni tuVa innufaren deg ikuden n lweqt n lebda 26maca 

aqqa itwasseÄhar-d lexxu uca itwasscen i ÏÏaoet n liman i marra 

legnus s idlisen iqeddsen n imkacafen olaPsab lumar n Arebbi wenni 

iLlan i lebda, 27aqqa i Arebbi wenni d bab n tiVit wePdes, i netta umi 

i Va yili uouLli s Yeccu LmasiP i lebda qao. Amin. 


